
Дагьаб цебе  тIадеги лъай 
кьеялъул централъ Хуштада 
росдал школалда тIобитIана 

академик АсхIаб АсхIабовасул 
призазе гIоло районалъул 
7-10 классазул цIалдохъабазда 
гьоркьоб иргадулаб физика-
ялъул спартакиада. Гьенив 
гIахьаллъана ичIго школалдаса  
кIикъоялда анцIго цIалдохъан.

Спартакиада байбихьи-

лалде цебе видеобухьеналда-
сан лъималазде хитIаб гьабун 
кIалъана Сыктывкаралдаса ака-

демик  АсхIаб АсхIабов. Гьес 
лъималазе гьаруна насихIатал, 
ахIана гIелму тIалаб гьабизе, 
гьарана къецазулъ икъбал.

Спартакиада тIобитIана 
батIи-батIиял номинациябазда.  

Анкьабилеб классалъул 
цIалдохъабазда гьоркьоб ака-

демикасул творчество лъая
лъул викторинаялда тIоцебесеб 
бакI ккуна Хуштадаса ГIайшат 

СагIадулаевалъ, кIиабилеб 
бакI-Агъвалиса Камила Ис
хIакъовалъ, лъабабилеб бакI-
Лъондодаса МухIамад МухIа
мадовас.

Физикаялъул къецалда 
тIоцебесеб бакIалъе муста
хIикълъана Агъвали гим-

назиялъул «Фотон» коман-
да, кIиабилеб бакI ккуна 
Хуштадаса «Динамит» коман-
даялъ ва лъабабилеб  бакIалде 
ккана Гъоркьгьаквариса «Вол-
на» команда.

ИчIабилеб ва анцIабилеб  
классазул цIалдохъабазда гьор-
кьоб тIобитIараб физикаялъул 
олимпиадаялъул ккана хадур 
рехсарал хIасилал. ИчIабилеб 
классалъул цIалдохъабазда  
гьоркьоб  тIоцебесеб бакI 
щвана Хуштадаса ГIайшат 
Гъазиевалъе, кIиабилеб бакI-
Агъвалиса АхIмад Бадрудино-
васе,  лъабабилеб бакI - ТIин
диса Руслан Расуловасе.  

АнцIабилеб классалъул 
цIалдохъабазда  гьоркьоб  тIо
цебесеб бакI щвана Агъвалиса 
ПатIимат ГIабдулхакъовалъе, 
кIиабилеб бакI-Хуштадаса Фа-
тима ЖахIпаровалъе, лъабаби-
леб бакI-ТIадгьаквариса Асият 
Сулеймановалъе.

Бергьаразе ва призеразе 
кьуна дипломалгун грамота-
би  ва спонсоразул рахъалъан 
гIарцулал сайгъатал.

        Зульфия Сажидова

ЦIумадисезул
           гьаракь

              Ассаламу гIалайкум!

(Голос Цумады)

ЦIУМАДА   РАЙОНАЛЪУЛ   ГАЗЕТА   -  ЦУМАДИНСКАЯ   РАЙОННАЯ  ГАЗЕТА 

 Подписка-2023

     Газеталъул ветеран Агъва
лиса  МухIамад Загьидовас 
гIемерал соназ тIей гьечIеб гьу-
дуллъи цIунун буго районалъул 
басмаялъулгун.

Гьес кидаго хъвала «ЦIума
дисезул гьаракь» газета, батIи-
батIиял рахIат хвезабулел суа-
лал рорхун хъвала макъалабиги, 
гьарула нижее малъа-хъваялги, 
гъираялда цIалула  газеталъул 
щибаб номерги.  

Жакъаги гьес цIумадисел 
ахIулел руго гIагараб райо
налъул газеталъе подписка гьа-
бизе ва миллияб мацI цIунизе.

Багьа: бащдаб лъагIалие-
318р.60к., лъагIалие-637р.20к.

 Индекс: бащдаб лъагIалие 
-51377; лъагIалие-63302

Нилъер улкаялда 2007 соналдаса байби-
хьун  щибаб соналъ 9  декабралда кIодо гьабула 
ВатIаналъул бахIарзазул къо. Гьеб  ккола нилъее 
кIочон толареб тарих.

ВатIаналъул бахIарзазул  къо  батIаго хIажат 
буго жакъасеб Россиялъе. 

Гьеб къоялъ нилъеца бетIер къулула батIи-
батIиял соназ нилъер халкъалъул эркенлъиялъе 
ва ВатIан чияда бачIеблъун букIиналъе гIоло 
къеркьарал васазда  цебе. 

Нилъ чIухIарал  руго нилъер ракьцояв Совет 
Союзалъул БахIарчи Къади Абакаровасдаса,  Аф-
гъанистаналъул рагъда  ва 1999 соналъул  авгу-
сталда ккарал рагъулал лъугьа-бахъиназда нилъер 
гIолохъабаз бихьизабураб  бахIарчилъиялдаса ва 
жакъа Украиналда унеб рагъулаб  хасаб операци-
ялда гIахьаллъулел  районалъул гIолохъабаздаса.

Нижеца бетIер къулула нужер бахIарчи
лъиялъе, къвакIиялъе, гIагараб ВатIаналъе бугеб 
ритIухълъиялъухъ.

Гьарула нужее щулияб сахлъи, халатаб 
гIумру, рекъел ва парахалъи. 

     
       Шамил ГIумаров, районалъул бетIер

ВатIаналъул бахIарзазул къо
          ХIурматиял ветеранал! Хириял районцоял!

Дагъистаналъул ва Росси-
ялъул машгьурав пачалихъи-
яв хIаракатчи МухIамадгIали 
МухIамадов Аллагьасул къада-
ралде щвеялда бан, гъваридаб 
пашманлъиялда зигара балеб 

буго гьесул хъизан-лъималазда, 
гIага-божаразда ва гьудул-гьал-
магъзабазда.

МухIамадгIали МухIа
мадовас гIемерал соназ нух-
малъи гьабуна республикаялъе. 
Гьелъул бищун захIматал соназ 
гьесул гIакъилаб политикаялъ 
цIунана Дагъистаналда рекъел 
ва халкъалъул цолъи. 

ВатIаналъе ритIухъав пат-
риот ва нухмалъулев хIисабалда 
гьев абадиялъего хутIана Да
гъистаналъул тарихалда жанив. 

Гьеб захIматаб ками бач-
чизе хъизан-лъималазе, гIагар
лъиялъе ва гьудул-гьалмагъза-
базе гьарула  щулияб сахлъи ва 
иманияб сабру.  Аллагьас хвара-
се Алжан насиблъаги.

        Шамил ГIумаров,
         районалъул бетIер

Военный комиссариат Цумадинского района информирует!

Военный комиссариат Цумадинского муниципального района Республики Дагестан информирует о едином почтовом адресе для 
писем гражданам, призванным по мобилизации, согласно Указу Президента России от 21 сентября 2022 года.

Письма, бандероли до 2-х килограммов можно отправлять «Почтой России» по адресу: 103400, Москва-400 с указанием войсковой 
части, где проходит службу военнослужащий, его фамилию, имя и отчество. 

МухIамадгIали МухIамадов

Физикаялъул спартакиада тIобитIана Газета хъвазе ккола!



Дагьаб цебе МахIачхъалаялда цIех-рех гьабулел гIолилазда гьор-
кьоб тIобитIараб «БукIинеселде гали» абураб гIелмияб конференциялда 
гIахьаллъарай Агъвали гимназиялъул ичIабилеб классалъул цIалдохъан 

Фатима Дибирова яхъана призерлъун.  Гьей мустахIикълъана  Дагъис
тан республикаялъул лъайкьеялъул министр ЯхIя Бучаевасул рахъалъан 
дипломалъе, гьелъул гIелмияв нухмалъулев химиялъул учитель Шамил 
ГIисаев кIодо гьавуна ХIурматияб грамотаялдалъун.

Баркула гьезда лъикIаб хIасил. 
                                                                      Зульфия Сажидова

 Гара-чIвари

Росдал социалиябгун экономикияб рахъ 
цебетIезе ккани,  росдал нухмалъулесул букIине 
ккола бер тIаса босичIого гьабулеб жигараб 
хIалтIи.   ТIубараб лъагIелалъги тIагIунаро  гье-
сул росулъ гьабулеб хIалтIи. 

Дагьав цеве  хIалтIулаб сапаргун  щвана  дун 
Метрада росулъе. ХIайран гьавуна мугIрузул 
тIогьиб, тIабигIат берцинаб бакIалда бугеб,  
бакъуде  керен буссараб Метрада росдал берцин-
лъиялъ.  

Гьенив дун дандчIвана  росдал бетIер ХIусен-
Апанди ГъазимухIамадовгун. Гьевгун цадахъ    
щвана росдал администрациялъул нухмалъиял-
де гьев  вачIаралдаса  гьабураб хIалтIи бихьи-
зе, бицана гьабураб хIалтIул,  гьединго гьаризе  
хIисабалде росарал суалазулги.

 Гъоркьехун  бахъулеб  буго росдал хал-
къалъул  ахIвал-хIалалъул ва рукIа-рахъиналъул  
хIакъалъулъ нижер ккараб гара-чIвари. 

-ХIусен-Апанди, росдае нухмалъи гьабизе 
мун вачIаралдаса ана лъабго сон. Щиб гьеб за-
маналда жаниб гьабун бажарараб?

-Дун росдал бетIерлъун хIалтIизе вачIана  
20I9 соналъул  сентябралда. ЖамагIаталъе дица 
кIудияб баркала загьир гьабулеб буго дида гьа-
бураб божиялъухъ. Дир мурад буго, чIунтизе 
течIого,  росу цIи гьаби ва росдал  халкъалъе 
рукIа-рахъиналъе шартIал гIуцIи ва халкъалъе 
пайдаявлъун вукIин. Дица  жамагIаталда абуна 
дун цо чи вугин, цо чиясухъа хIалтIи  лъугьунарин, 
амма жамагIат  цолъараб мехалъ гьеб цебетIолин. 
Гъункиялъулъ баракатги букIунин, дие гьезул   
мугъчIвайги къваригIунин бичIчIизабуна дица 
гьезда.

Театр байбихьулин вешалкаялдасан гIурусаз 
абухъего, росдал администрациялъул минаялъ-
убги букIинчIо къваригIараб   къайи-къоно. Гьел-
даса  байбихьана тIоцебе хIалтIи. Росулъе унеб  
нух къачIаялдасан, рацIцIа-ракъалъи ва къватIахъ 
къасисеб канлъи чIезабиялдаса, къулгIаби-
иццал къачIаялдаса байбихьана. Гьеб букIана 
гIатIиракьалда ва росулъ гIумру гьабун ругел  
гIолохъабазул ракI унтараб масъала.  32 диаме-
тралъул мащаби росун росдал  цIияб авалалде 
бачана лъим. Рузманкъоялъ дица жамагIаталда 
гьикъана тIоцебесеб иргаялда гьабизе рекъараб  
чара гьечIого гьабизе хIажатаб хIалтIул. Гьезул  
гьариялда рекъон  балеб  буго  хабалазда аскIоб  
тагIзияталъе бакI. 

Дицаго тIоцебе хIажатаблъун рикIкIана 
лъималдалъун росу хьезаби. МагIардаса бачана 
росулъе ва кулабазде лъим, гьединго къачIана 
ургьисалабазе даруяб лъим бугеб бакI. Гьениб  
рогIороги лъун, сверухъ къедги  бан, тIохги лъун, 
маххул сангаралъги къан, лъим цIезе вачIарав чи-
ясе  санагIалъи ва рацIцIалъи бугеб  бакI гьабу-
на. Тазили абураб бакIалда ругел   тIадкулабазда  
букIинчIо лъим. Гьенир ругел гIадамазул гьари-
ялда рекъон  гьенибе лъим бачун рагIалде щолеб 
буго.

Квешаб ахIвал-хIал букIана  росулъ бугеб 
токалъул  трансформатор лъикI хIалтIуларого, 
гьебги  хисана. 

Имам Шамилил цIаралда бугеб къотIноб нух 
биххиялда бан,  гIадамал хьвадизе ва къайи-къо-
но баччине  кIудияб квал-квал букIана.  Къоло 
кIиго  метралъул манзилалда  щулияб къедги бан,  
гьеб нухги  гIатIид гьабуна.      

-Аслияб куцалъ росдал гIадамаз магIишат-
бетIербахъи сундаса гьабулеб бугеб?

-ГIаммаб  къагIидаялъ гIемерисел гIадамаз 
магIишат гьабулеб буго боцIи-панзалдалъун. 
Вузазда цIалун лъай щварал чагIи школал-
да, лъималазул ахалда,  администрациялда 
ва  ФАпалда хIалтIулел руго. Ахираб заманал-
да  росулъан къватIире хьвадун, ралел бакIазда 
хIалтIун бетIербахъи гьабулелги руго гIолохъаби. 
Росабалъ магIишат  гьабизе рихьизарурал 
хIукуматалъул программабаздаса  гIолохъабаз 
пайда босулеб гьечIо. Гьелъие аслияб гIиллалъун 
дица рикIкIуна   гIадамазда гьел  программаби  
тIуранго  ричIчIунгутIи ва гьел ричIчIизариялда  
сверухъ    гIураб къадаралъул хIалтIи гьечIолъи. 

- Халкъалъе  медициналъулаб хъулухъ  
гьаби кин бугеб  росулъ?

Нижер росулъ буго гIурал шартIалги   жаниб 
хIажатаб къайи-къоноги гьечIеб медпункт. Дун 

росдал нухмалъуде вачIиндал жамагIаталъ гьара-
на росулъ цIияб ФАП базе хIаракат бахъеян. Гьеб 
базе ккани хIажалъула гIураб къадар  бугеб ракь 
ва гьелъул  документал. ГIатIиракьалда чIарав 
ГIумарасхIаб  Рамазановас изну кьуна  жиндир 
ракьалда ФАП базе, гьелъие  къваригIарал до-
кументалги хIадур гьарун руго. Гьенибе  маши-
надул нух бахъизе кколеб буго мадугьалихъ  бу-
геб цоги чи бетIергьанаб   ракьалдаса. Гьев рази 
гьавизе  кIвечIого хутIун буго. Хьул буго гьебги  
кIвелин, гьес изнуги кьелин абун.

-Росулъ  фельшерасулабгун акушерасул   
пункталда хIалтIизе чи вугищ ?

-Нижер росулъ фельдшерлъун хIалтIулев 
вукIана Гъоркьхъварщиниса Багьадуров МухIа
мадил вас ХIасан.

Гьевги, диргун дандчIбачIого, нахъе ун ва-
тана. Щай нахъе аравин цIехедал, жаваб гьабу-
на нижерго росулъа гIолохъанчи  цIалун  вачIун 
вахъиндал, гьесие хIалтIизе  бокьун батилин 
абураб пикруялъ нахъе анин абун. Гьев нижер-
го специалистги жеги  хIалтIизе лъугьун гьечIо. 
Гьесие бокьун буго «Земский тохтур» абураб 
программаялда гIахьаллъизе. Гьеб суалгун дун 
щвана райбольницаялъул бетIерав тохтур Хей-
руланам Дибирасулаевасухъе. Росулъ участкалъ-
улаб больница  букIиналда бан, гьесие контракт 
хъвазе данде кколарин абуна гьес. 

КъваригIун буго росулъ  ялъуни больница 
хIалтIизабизе, ялъуни гьебги къан, ФАПалда 
хIалтIухъан  тIамизе. Гьединав хIалтIухъанги 
цIехолев вуго нижеца, вачIани къабулги  гьавизе 
вуго, гьесие мина ва  цоги къваригIарал шартIал 
чIезаризе хIадуралги руго.

-Щиб дуца абилеб росдал школалъул ва 
лъималазул ахалъул рахъалъ?

-Школалда хIалтIи гьабизе гIурал мугIа
лимзаби руго. «Земский учитель» программаял-
да рекъон хIалтIулев вуго ункъо мугIалим. Ма-
тематикаялъул  ва тарихалъул ккола  къватIисан 
рачIарал, ингилис ва гIурус мацIалъул  нижерго 
росулъа руго. Школалъул директорги вуго ба-
жари ва лъай бугев, гьеб хIалтIи цебе бачине 
лъалев чи. Цебеккун школа  лъугIарал гIолилал 
тIадегIанал цIалул идарабазде цIализе ин тIаса-
масаго  букIана, гьанже  гIезегIан чи цIализе унев 
вуго. ЦIалун рачIаразул  гIумру-яшав бихьидал, 
гIолилазул цIалудехун гъира цIикIкIана.  Исана-
ги кIиго выпускник цIализе ана. ЦIалдохъабазул 
эбел-инсулги  анищал руго лъимал  цIализе 
ритIизе.  Лъималазул ах буго харжги гьабун,  ижа-
раялъе ккураб  минаялъур,  лъикIал шартIалги 
гIуцIун руго гьенир.

-Кин гIуцIун бугеб росулъ спорталъул 
хIалтIи? 

-ГIолохъабаз  тIалаб  гьабулеб хIалтIул цояб-
лъун ккола  росулъ спортзал бай. Школа балелъул 
спортзал цадахъ базе проекталда  бихьизабун 
букIун гьечIо. Школалъул площадкаялда нахъа 
бугеб ракьалъул бетIергьан рази гьаюн  йикIана 
ракь спортзал базе кьезе, амма хIукуматалъул ру-
гел тIалабазда рекъон гьеб ракьул къадар гIолеб 
гьечIо.

Спорталъул рахъ росулъ нахъккун бугин абун 
кумек гьарун дун щвана республикаялъул спор-
талъул министр  Сажид Сажидовасухъеги. КигIан 
хIаракат бахъани щиб, гIураб къадар ракьалъул 
гьечIони. Ругел санагIатазда рекъон гIолилаз 
футбол,  волейбол хIанги цо хIалалда чIоларо.

-Росулъ магIишат гьабизе чара гьечIого 
хIажалъула  шагьранух.  Кинаб хIалалда ру-
гел  нужер нухал?

-Нухазул ахIвал-хIал гIемерго бицинегIан 
лъикIги гьечIо, квешабинги абиларо. Дун  гIемер 
щола   нухазул участкаялде гьелъул бицун. Гьез-
ги дие жегиги нахъчIвай гьабичIо, техника цоги-
дал росабалъе битIун, тракторист гьечIого, цо-цо 
гIиллаби  рукIун гурони. Хасел бачIиналде нухал 
къачIан хIадурун руго. КъваригIараб буго  дагьал-
ги нухал гIатIид гьаризе. Гьелъул хIакъалъулъ 
нижеца     Дагъавтодоралде битIараб нижер кагъ-
тие  жаваб бачIана  нижер суал хIисабалде босун 
бугилан.

-ХIусен-апанди, баркала гара-чIвариялъе 
заман батиялъухъ.  

 Гара-чIвари гьабуна  Заур Бадрудиновас                                                                                        

ТIубараб соналъго рукIарал 
байрамазул (руччабазул къойи-
ла, ясазул къойила, яцазул къой-
ила, улбузул къойила, якьадза-
базул къойила, ункъгIалзабазул 
къойила, мугIалимзабазул къо
йила (гьелги 95 % руччаби) 
хIисаб гьабидал, бичIчIана ки-
назего руччаби кутакалда ро-
кьулел рукIин. 

Гьедин хъвалеб букIанаха 
киназго киса-кибего. Ваца-
палдасан, телеграмалдасан, 
добасан, анисан смайликал, 
стикерал, тIугьдузул квацIаби, 
берцинал катил тIанчIи, ино-
маркаялда аскIоб лъураб 
долларазул цIураб ведроял-
да жанисан баккараб шам-
панскиялъулги жоги суратал 
ритIулелги камичIо. Гьабги 
алхIамдулиллагьилан, бацIцIун 
кIалгун, берцинго руччабиги 
чIана. Амма, цо унго-унго-
ги квер квашун кодобе щолеб 
сайгъатги кьун, гьеб жидерго 
рокьи загьир гьабурал бихьи-
налги камун ратилищха. Аллагь 
разилъаги гьездаса. 

ГIемерай ургъана, щиб ку-
мекдай гьабилеб гьал бихьиназе 
жидерго руччабазде бугеб бер-
цинаб бербалагьи загьир гьа-
бизейилан. Дирго кодоб букIун 
буго. Ургъеха нужго: кIи-кIи 
моцIида жаниб МА-йилан поч
тальоналъ «МагIарулай» жур-
нал нуцIихъа жанибе бегьун 
бачIарабго, гьав жиндирго 
рукъалъул чияс рокьи загьир 

гьабулеб букIинги бичIчIун, 
щвартIиялда кьурдилеб букIи
нарищ чIужугIаданалъул ракI. 
Нуж божа! БукIуна! 

РакI кьурдулей чIужугIа
даналъул рукъги букIуна гье-
динго кьурдилеб, росонир 
хинкIалги рукIуна кьурдилел, 
кIалалъ лъималги рукIуна кьур-
дилел, азбаралда гIачи-бачалги 
рукIуна кьурдилел. 

Бихьиназул рес буго хъи-
зан гурейги, эбелги, ясги, яцги, 
мадугьалги ва якьадгицин йо-
хизайизе. Багьагиха гьедигIан 
кIудияб рохалил, лъагIалие 
«МагIарулай» журнал хъвазе 
унеб, 320 гъурущ. ГIантав гурев 
чияс гьединаб ресалдаса пайда 
босичIого телищ? 

КIудияб къо бихьулеб, гьа-
бизе кколеб хIалтIиги букIунаро. 
Ун почалдегун, дие «Женщина 
Дагестана» на аварском языке, 
- йилан абураб «МагIарулай» 
журнал хъвазе къваригIун бу-
гилан абизе ккола. Журнал 
хъвазе мустахIикъаллъун дуца 
рикIкIунел руччабазул сияхIги 
цебеккунго хIадурун бугони, 
беццараб букIуна. Гьез кьу-
раб квитанцияги ясбер гIадин 
цIунун букIине ккола. Цони-
гияй, жиндие дуца журнал 
хъван букIун гьечIилан, цIакъ 
ракIбакъван аскIое ячIани, вал-
лагь хъванаха хIурматияй, кин 
дур гьеб гIакъилаб бетIералда 
жанибе гьедигIан рекъечIеб 
пикруго бачIарабилан, бахъун 
цебе лъезе. Бокьаралъуса ба
хъун бачIине биччанте гьеб ме-
халъ дол почалъул чагIаз жур-
нал.  

 Кидаго нужер тIалабалдаха 
дун йикIуней, хириял магIару
лал!                                                         

Призерлъун яхъана

 Хъвай «МагIарулай» журнал
 Дир мурад - халкъалъе 

пайдаявлъун вукIин Баху МухIидинова



Къоло ункъабилеб ноя-
бралда районалъул тIадеги 
лъайкьеялъул централъ Агъ-

вали тIобитIана  кечI  ахIизе,  
кьурдизе ва миллиял музыка-
лиял алатазда бакънал рачине 
гьунар-махщел бугел лъимал 
тIатинари мурадалда  «Дир 
гъансито-гIагараб ЦIумада»  
абураб конкурс.   

Конкурс тIобитIана лъабго 
батIияб номинациялда «Хал-
къияб кечI», «Хореография» ва 

«Миллиял музыкалиял алатазда  
бакънал рачи».

Халкъияб кечI ахIун 
тIоцебесеб бакI щвана  ТIинди 
школалъул анлъабилеб клас-
салъул цIалдохъан Багьжат 
Аличуевалъе, кIиабилеб бакI 

щвана Агъвали гимназиялъул 
анцIабилеб классалъул цIал
дохъан ХIуснулхатимат ГIаб
дулхабировалъе, лъабабилеб 
бакIалде ккана   Гьигьалъ 
школалъул  щуабилеб класса
лъул цIалдохъаби Сумая ва 
ПатIимат НурасмухIамадовал 
ва  Лъондода школалъул  ункъа-
билеб классалъул цIалдохъан 
МухIамад МухIидинов.

Миллиял музыкалиял 
алатазда  бакънал рачун тIо
цебесеб бакI щвана Агъва-
ли гимназиялъул микьабилеб 
классалъул цIалдохъан Закаря 
ХIусеновасе, кIиабилеб бакI- 
Гьигьалъа ункъабилеб клас-
салъул цIалдохъан Сапиюла 
МухIамадхIажиевасе.  

Кьурдизе махщел  бихьи-
забурал ТIинди школалъул 
цIалдохъабазе щвана тIоцебесеб 
бакI, кIиабилеб бакI ТIисси 
школалъе, лъабабилеб  бакI Са-
сикь ва  ТIиссиахикь школазе.

     Заур Бадрудинов

Гьаб кечI хъван  буго КIудияб ВатIанияб рагъул 
заманалда  фронталъе кумек гьабизе ахIараб 

данделъиялда гIахьаллъарав магIарулазул шагIир 
ХIажи Заловас. 

Инсул васият
Хвалил унти чIван вегун вугев инсуца аскIовеги ахIун васасде васигат 

гьабула:  
  - Дир рухI бахъун хадуб дуца,  дида мусру балаго цадахъ дида  щва-

табиги ретIинаре, - ян.
  - Гьеб щай эмен?  
 - Дуца дир аманат  тIубай, гьеб буго дуда тIаддаб жо, - ян абунила 

инсуца.
Гьелдаса хадуб хъван кагъатгун,  гьеб росдал имамасухъе кьола 

инсуца, дун хведал дир васасухъе кьеянги абун. Гьев чиясул дунялалда 
ахирисеб, ахираталда тIоцебесеб къо щвараб, гьесул рухI гIилиюналаде 
бахараб мехалъ. Гьесул жаназаги чурун, гьелда мусру балаго вас инсуда 
щватаби ретIизе лъугьанила, амма росдал имамас гьел ретIизе бегьула-
рин чIезавунила. Вас инсул васият букIанин жинда щватаби ретIеян тIа-
тIа вуссун инсул васият тIубазабизе лъугьиндал имамас васасухъ инсуца 
хъван жиндихъ кьун букIараб кагъат кьунила. Гьелда хъван букIанила: 

« Дир хирияв вас, дир кигIанасеб бечелъи букIун батаниги гьаб дуня-
лалда, дида кIоларо цадахъ босизе, гьеб щотогIанасеб жоцини. Гьеб дуда 
бихьулеб буго.  Дуца гьелъул пикруги гьабун гьабе гIумру. Къиямасеб къо 
бачIинелде лъикIал ишазул нахърател гьабе,  гьеб къоялъ нужее инсул ку-
мек щвеларо. ЦIадироялда лъола, цохIо дуца гьабураб лъикIабги квешабги 
гIамал», - ян. 

                                                  СайгидахIмад АхIмаднабиев

Фронталъул хабар
МухIканго лъазе
КIванада росдал халкъ
Данде буссана.

Карталде балагьун,
Тушман щвараб бакI
БакIаб ургъелалда
Цояс бицана.

Сталинградги
ЦIадулъ букIана,
Кавказалда тIадги
ХIинкъи букIана.

ТIилазда тIаде чIван,
Херал чагIиги
Ургъелалъул гьиралъ
ГIодор къулана.

Фронт гIагарлъидал,
ГIарада балеб
ГIалхулазул бугеб
Сас рагIуларищ?

ЧIегIераб накI гIадин
ТIаде бачIунеб
Лагълъи бихьуларищ
Бурхьаз бачунеб!

Собраниялда цо
Сас къотIун ккана,
Лъицаго гьарулеб
Кумек букIинчIо.

Гьений гIодой чIарай
Цо гIадан, яхъун.
Жиндир карандаса
ГIарац къотIана.

ГIундузда ран ругел
КIилкIал ричIана.
Кверго гвангъун бугеб
Баргъич бахъана.

Гарбида далараб
Маржан босана,
Месед тIад бекьараб
Рачел бичана.

Чанги соназ цIунун
Черхалда бараб
ГIарац, месед лъуна
Гьалъ столалда.

Жаниб ракI гьалдулей
Гьудул ПатIина

Жиндир гIумруялда
ТIоцее яхъун,

Борхатаб гьаракьгун
Кьварун гьумергун,
Кверги цебе битIун,
КIалъан йиччана:

-Дир габур гвангъарал
БагIар маржанал
МалгIуназде балеб
Гуллалъун ккайги!

Дир гIундузда далун
РукIарал кIилкIал
Немцазул ракIазда
Хучдуллъун къагIиI

Черхалда борчараб 
Берцинаб рачел
Тушбаби къотIулеб
Хвалченлъун чIаги!

Дир кверазул килшил
Меседил баргъич
Фашистал рухIулеб
ЦIалъун лъугьаги!

Дир бидулъ багъулеб
Ццидал карачил
Гучаб пири гIадин
Гьезда речIчIаги!
 
Щибаб къоялъ къеркьон
Гьабулеб хIалтIи
ХиянатчагIазе
Хвеллъун свераги!

Фронталда чIварав
Дир ХIажил бакI ккун
КIиго чилъун чIела
Дун колхозалда.

Эбелалъ тIад бараб
РекIел сайигъат
Дица, бокьун,  ВатIан
ЦIунизе кьуна.

Улка эркенлъизе
Кумек гьабизе,
ХIажалъани, дица
ГIумруги кьела».

         ХIажи Залов, 
                  Агъвали.
                       1943с. 
             

МагIарулалъул рухI
«ЦIукIаясул чIужулъун йикIинегIан,
БахIарчиясул къороллъи баччила».
                         Долорес Ибарурри

Конкурс

Хасалихълъи ккола лъа
гIалил заманабазул бищун 

берцинаб заман. Гьеб гIуж 
кIодо гьабун, гьелда хурхараб 
тадбир тIобитIана «Теремок» 

лъималазул ахалда «Капель-
ка» группаялъул лъималаз ва 

гьезул тарбиячIужу Маржа-
нат МухIамадовалъ. Гьенир 
гIахьаллъана ахалъул нухмалъу

лей Хадижат ХIасанова ва лъи-
малазул улбул.

Хасалихълъиялъул бер-
цинаб ахикь рачIараб  гIадаб 
асар букIана гьениб залал-
да, киса кирего тIогьилал 
тIанхал, мугIруздаса ва хуриса 
бакIарараб хасалихълъиялъул 
бачIин. ГьитIичаз ахIана ва 
рикIкIана хасалихълъиялъул 
хIакъалъулъ кучIдул, гьаруна 
кьурдаби, хIана хIаял.

Тадбир ана цIакъ аваданго 
ва  гIуцIадго. Лъималазе кьуна 
сайгъатал, гьел цIакъ разиго 
рукIана.

Тадбиралъул ахиралда 
ахалъул нухмалъулей Хадижат 
ХIасановалъ ва улбуз берцинаб 
тадбиралъухъ баркала загьир 
гьабуна тарбияч1ужу Маржа-
нат МухIамадовалъе.

     Загьра Давудова

«Дир гъансито-гIагараб ЦIумада»

Дагьаб цебе Эчеда росулъ 
гIолилазда гьоркьор тIоритIана 

Къуръан цIалиялъул къецал. 
АнцIила ункъо сонил 

гIумруялде рахинчIел гIоли

лазда гьоркьоб гIамма жуз 
цIалун тIоцебесеб бакI щвана 

Мурадов Сафиюлагьие, к1иа-
билеб бакI-СагIитбегов Ана-
сие,  лъабабилеб бакI-Насибов 

ГIалиасхIабие.
АнцIила щуго сонидаса 

цIикIкIаразда гьоркьоб 1 бакI 
ккуна АхIмад Завурбековас, 2 
бакI Садрудин ГIисаевас, 3 бакI 
Мирзабег  Бадрудиновас.

Гьединго тIобитIана как 
ахIиялъул къецги. АнцIила ун-
къо сониде рахинчIезда гьор-
кьоб тIоцебесеб бакI щвана 
Сафиюла Мурадовасе, 2 бак1-
Абубакар ГIалимухIамадовасе, 
3 бакI -Анас СагIитбеговасе.

АнцIила щуго сонидаса 
тIаде аразда гьоркьоб 1 бакI 
ккуна АхIмад Завурбековас, 
2 бакI-Садрудин ГIисаевас, 3 
бакI-МухIамад Шейхисламо-
вас.

 Шарапудин Сайпулаев

Къуръан цIалиялъул къецал

Хасалихълъиялъул байрам



       5-7 декабралда Краснодар 
шагьаралда тIобитIана 21 со
ниде рахинчIел гIолилазда 
гьоркьоб  эркенаб гугариялъул 
рахъалъ спорталъул муста
хIикъав мастер  Бесик Кудухов 
ракIалде щвезавиялъул ТIол
гороссиялъулаб турнир. 
   Гьенир гIахьаллъарал нилъер 
гугарухъабаз рихьизаруна 
лъикIал хIасилал. Меседил 
медалалгун тIадруссана Кван
хиса Элдар АхIмадудинов 
(61кг.) ва Гьигьалъа Муста
пахIажи Малачдибиров (97 кг.)

Баркула гIолилазда бер-
гьенлъаби.

       Камил Шагьрудинов

  Эркенаб гугари

 Волейбол

Гьал къояз ТIинди ва  Агъ-
вали тIоритIана 2009 соназ 
ва гьелдаса хадур  гьарурал 

цIалдохъабазда гьоркьор  во-
лейбол хIаялъул рахъалъ райо-
налъул къецал. Гьелъул  мурад 
букIана районалда волейбол 
машгьурлъизаби ва  зоналиял 

къецазда гIахьаллъизе   райо-
налъул тIасабищараб команда 
гIуцIи.

Ясазда гьоркьор къецал 
тIоритIана ТIинди. Гьенир 
гIахьаллъана Агъвали, ТIад
гьаквари ва ТIинди школазул 
командаби. Гьезда  гьоркьоб 

тIоцебесеб бакI ккуна агъва-
лисез, кIиабилеб бакI щвана 
тIадгьакварисезе ва лъабабилеб 
бакIалде ккана  тIиндадерил  
команда.

Васазда гьоркьор къе-
цал тIоритIана Агъвали 
гимназиялъул спортзалал-
да. Гьенир гIахьаллъарал 
Агъвали, Гъоркьгьаквари, 
КIванада, ТIиссиахикь, ТIад
гьаквари ва ТIинди школа-
зул цIалдохъабазда гьоркьоб 
тIоцебесеб бакI ккуна гъоркь
гьакварисез, кIиабилеб  бакIа
лъе  мустахIикълъана тIадгьак
варисел,  лъабабилеб бакI ккуна 
кIванадисез.

Къецазул хIасилазухъ ба-
лагьун гIуцIана зоналиял къе-
цазда  гIахьаллъизе районалъул 
васазул ва ясазул тIасарищарал 
командаби.  

                                 
       Шамил Сажидов

в соответствии федеральным законом № 131-ФЗ от 06.10.2003г «Об 
общих  принципах организации местного самоуправления в Российской 
Федерации», руководствуясь со статьями 45, 46 Градостроительного ко-
декса Российской Федерации, уставом муниципального района «Цума-
динский район, постановляю: 

1.Провести публичные слушания по проекту планировки территории 
и проекту межевания территории линейного объекта «Межпоселковый га-
зопровода с.Гигатли- Урух - с.Гигатль, с.Гадири, с.Гачитли Цумадинского 
района Республики Дагестан», назначение: транспортировка газа. Пло-
щадь: общая 21241 прочие. Протяженность: 21241.0000м. Доп.описание:  
протяженность 21241 м. Адрес (местонахождение): Россия, Республика 
Дагестан, Цумадинский район село Агвали. Код стройки 50653-20. 

Дата проведения слушаний: - 10 ч.00 м. 23.12.2022r. 
Место проведения: - Цумадинский район, с.Агвали, ул. К.Абакарова 

95/2,  Здание администрации, 1-этаж. 
2.Обеспечение организации и проведения публичных слушаний воз-

ложить на ОС, ДТ и ЖКХ администрации МР «Цумадинский район». 
3.Утвердить состав комиссии по проведению публичных слушаний. 
4.Установить, что ознакомление Заинтересованных лиц с материала-

ми публичных слушаний, в том числе проектом планировки межевания 
территории линейного объекта: «Межпоселковый газопровода с.Гигатли- 
Урух, с.Гигатль, с.Гадири, с.Гачитли Цумадинского района Республики 
Дагестан», назначение: транспортировка газа. Площадь: общая 21241 про-
чие. Протяженность: 21241.0000M. Доп.описание: протяженность 21241 
м. Адрес (местонахождение): Россия, Республика Дагестан, Цумадинский 
район. Код стройки 50653-20,  осуществляется в рабочие дни в Отделе 
экономики и имущественных отношений  администрации МР «Цумадин-
ский район», а также на официальном сайте администрации муниципаль-
ного района «Цумадинский район». 

5.Назначить публичные слушания на 10.00 часов 23 декабря 2022г. 
в администрации МР «Цумадинский район». Письменные предложения 
заинтересованных лиц принимаются в течение 10 дней со дня опублико-
вания  настоящего постановления. 

6.Опубликовать настоящее постановление в газете «Голос Цумады» 
и разместить на официальном сайте администрации МР «Цумадинский 
район». 

7.Контроль за исполнением настоящего постановления возложить на 
заместителя главы администрации МР «Цумадинский район» Магомедова 
Х. Г.

     Глава МР «Цумадинский район»                       Ш. Омаров

Постановление №158
от 22 ноября  2022 г. 

О назначении публичных слушаний по проектам планировки терри-
тории  и проектам межевания Разработка проекта планировки тер-

ритории по объекту «Межпоселковый газопровода с. Гигатли-Урух с. 
Гигатль, с. Гадири, с. Гачитли Цумадинского района Республики Да-
гестан», назначение: транспортировка газа. Площадь: общая 21241 
прочие. Протяженность: 21241.0000м. Доп.описание: протяженность 

21241 м. Адрес (местонахождение): Россия, Республика Дагестан, 
Цумадинский район. Код стройки 50653-20. 

Все действия сотрудников больницы при возникновении пожара 
должны быть направлены на спасение людей. Первоочередное задание – 
эвакуация тяжелобольных детей и взрослых, а также других детей и взрос-
лых в безопасное место.

Одновременно предписывается выполнять действия по тушению огня 
– развернуть пожарный рукав и открыть вентиль, подающий огнетушащее 
вещество. При необходимости следует воспользоваться ручным огнету-
шителем или другими первичными средствами пожаротушения.

При этом необходимо сообщить о возникновении в больнице по-
жара. Дежурная медсестра должна передать информацию по теле-
фону главному или дежурному врачу, которые в свою очередь опо-
вещают всех присутствующих в больнице по системе оповещения 
и управления эвакуацией. Одновременно главврач (или дежурный  
врач) передают сообщение о пожаре в пожарную часть (101).

 Медицинский персонал – сестры, санитары, врачи, а также охрана 
эвакуируют людей: открываются двери палат; ходячие больные направля-
ются к эвакуационным путям;лежачих и тяжелобольных выносят на руках 
или выкатывают на носилках.

В безопасном месте все эвакуированные (с этажа или здания) должны 
быть пересчитаны и сверены с поименными списками больных. Это задание 
возлагается на медсестер, не задействованных в эвакуации. Для эвакуиро-
ванных больных организуется отдельный пункт временного размещения. 
     Тушением пожара занимаются члены добровольной пожар-
ной команды и санитары, не участвующие в эвакуации. Туше-
ние осуществляют огнетушителями, водой из пожарных кра-
нов, обращая особое внимание на ликвидацию новых очагов. 
    5. Главврач (дежурный врач) обязаны встретить пожарное подразде-
ление и доложить текущую обстановку. При необходимости указывается 
место подъезда к водоисточнику.

Отдел надзорной деятельности и профилактической работы №15  
ГУ МЧС России по РД

Действия сотрудников  
при пожаре в больнице

 10-11 декабралда Агъвали гимназиялъул 
спортзалалда тIобитIизе буго «ЦIумадисезул гьа-
ракь» газеталъул призалъе гIоло волейболалъул 
турнир.

ГIумру гьабулеб  бакIалъухъ балагьичIого 
цIумадисел гIолохъаби гIахьаллъизе бегьула тур-
ниралда.

Врачасул ва росдал администрациялъул 
бетIерасул  мугьругун гъулбас бугел гIарзаби 
кьезе ккола мандаталъулаб комиссиялде.

Командаялда вукIине ккола  ичIго хIалев чи, 
цо вакил, цо тренер.

Мандаталъулаб комиссиялъул данделъи ва 
можоро тIами  букIине буго 10 декабралда  сагIат 
анцIгоялде бащдаб хIалтIараб мехалъ.

Къецал байбихьизе руго сагIат анцIгоялда.
    Шапакъатал:
1 бакI- 20 000 гъурущ.
2 бакI -15 000 гъурущ.
3 бакI- 10 000 гъурущ.
Гьединго батIи-батIиял номинациябазеги 

чIезарун руго шапакъатал. 

                                ГIуцIиялъул комитет

Къецал тIоритIана

Газеталъул призалъе турнир

 Бесик Кудуховасул турнир


